
GOUVÈNÈ CUOMO ANONSE KANPAY POU ATIRE ATANSYON SOU ASISTANS 

AK KONPANSASYON POU MOUN KI VIKTIM KRIM YO  
 

Senk Anons “Èd, Gerizon, ak Espwa” Sèvis Piblik yo Kòmanse Pase Apati Jodi a 
Sou 10 Mache Televizyèl  

 
PSA yo Gen Ladan Sivivan Krim yo K’ap Dekri Asistans ke Yo Te Resevwa nan 

Biwo Sèvis pou Viktim yo nan Eta New York  
 

Nouyòkè yo Kapab Vizite Sitwèb Ajans lan, oubyen Rele nan 1-800-247-8035 pou 
Plis Enfòmasyon 

Gouvènè Andrew M. Cuomo te anonse jodi a lansman yon kanpay atansyon piblik pou 
edike Nouyòkè yo konsènan sèvis ak konpansasyon yo ki disponib nan leta pou asiste 
viktim krim ki inosan yo ansanm ak fanmi yo. Anons “Èd, Gerizon, ak Espwa” ("Help, 
Healing and Hope") Sèvis Piblik yo, ki gen ladan yo sivivan krim yo k’ap dekri asistans 
ke yo te resevwa nan Biwo Sèvis pou Viktim yo (Office of Victim Services, OVS), ap 
pase kounye a nan retransmisyon estasyon telivizyon yo nan 10 mache atravè eta a. 
 
“Nouyòkè ede Nouyòkè nan moman nesesite yo, epi kanpay sa pral atire atansyon sou 
resous leta yo ki disponib pou ede moun ki viktim krim yo atravè pwosesis gerizon an," 
se sa Gouvènè Cuomo te deklare. “Nou vle pou tout abitan nou yo konnen ke yo pa 
poukont yo, epi nan moman ki pi fènwa pou yo, gen èd ki disponib pou yo.” 
 
Senk PSA ki dire 30 segond kòmanse pase jodi a sou 10 mache televizyèl: Albany, 
Binghamton, Buffalo, Corning, Elmira, Plattsburgh, Rochester, Syracuse, Utica ak 
Watertown. Biwo Sèvis pou Viktim yo ap travay an patenarya ak Broadcasters 
Association nan Eta New York sou kanpay senk semèn lan, ki ap kontinye jiska 
Dimanch 30 Oktòb. 
 
Elizabeth Cronin, ki se Direktris Biwo Sèvis pou Viktim yo, te deklare, “Sipò nou an 
rive jwenn plis moun ki viktim krim yo chak ane, men nou konnen ke toujou genyen kèk 
moun ki pa okouran de aistans ki disponib atravè ajans lan. Espwa nou se ke istwa 
pwisan sa yo pral alafwa enfòme epi bay moun yo fòs pou chèche asistans nan OVS 
oswa nan yonn nan pakèt founisè sèvis ke nou finanse yo.” 
 
PSA yo gen ladan sivivan krim ak defansè yo k’ap dekri kijan ajans lan ak sèvis ke li 
finanse yo ede rekonstwi lavi yo, epi yo te distribiye nan 45 estasyon ki se manm 

http://www.ovs.ny.gov/


Broadcasters Association lan. Ou kapab wè yo isit la epi yo genyen moun ke nou pral 
site la yo: 

  Jennifer Nadler, ki se yon sivivan abi seksyèl pandan anfans li. Vera House, ki 
se yon pwogram ke OVS finanse ki asiste viktim vyolans domestik ak seksyèl yo, 
epi se yon defansè ansanm ak Lapolis Eta New York lan ke ajans lan finanse 
tou, yo te fondamantal nan gerizon li, menm jan ak konpansasyon OVS lan pou 
swen medikal ak konsèy. PSA ap pase sou televizyon nan mache yo ki nan 
Syracuse, Elmira, Corning, Plattsburgh ak Watertown. 

  David Snowden, ki te paralize nan yon fiziyad pandan l’ap pase nan Vil New 
York ki te rive depi plis pase 25 lane de sa. Ajans lan te modifye apatman li an 
pou aksesibilite pou chèz woulant, yo te fè veyikil li adaptab pou li kapab kondwi 
li ak kontwòl manyèl yo, epi yo te peye pou yon varyete materyèl medikal, epi 
ranpli tout vid ke asirans li an te kite. PSA ap pase sou televizyon nan mache yo 
ki nan Buffalo, Syracuse, Albany, Binghamton, Rochester ak Utica. 

  Christine White, ki se yon abitan Konte Cattaraugus epi manm Nasyon Seneca 
(Seneca Nation), ki te resevwa asistans ki soti nan Aksyon Kominote 
Cattaraugus (Cattaraugus Community Action) ke OVS finanse. Biwo Sèvis pou 
Viktim yo te asiste li ak depans pou fineray ak antèman yo apre yo te tiye pitit fi 3 
lane li an. PSA ap pase sou televizyon nan mache yo ki nan Buffalo a.  

  Lisa ak Brad Gilbert, ki se yon koup nan Rejyon Capital ki gen pitit fi yo, Riley, 
ki te soufri de yon lezyon serebral twomatik nan men bebisitè li an. An plis de 
asiste ak depans pou ekipman medikal ak swen sante yo ke asirans yo pa 
kouvri, OVS te finanse renovasyon ki pou fè lakay yo an aksesib a chèz woulant. 
Video an pral pase sou televizyon nan mache yo ki nan Albany, Elmira, Corning, 
Plattsburgh ak Watertown.  

  “Èd OVS” (“OVS Helps”) ki gen ladan temwanyaj sivivan krim ak defansè viktim 
yo, k’ap fè konnen kijan ajans lan te ede yo ansanm ak travay ke y’ap fè pou ede 
moun geri. Video PSA ap pase sou televizyon nan tout 10 makèt yo ki nan 
Rejyon Nò an. 

 
Biwo Sèvis pou Viktim yo bay yon rezo sekirite pou moun ak/oswa fanmi yo ki te viktim 
san ke se pa’t fòt yo, epi ki pa gen okenn lòt mwayen asistans. Ajans lan kapab peye 
fakti sante medikal, dantè ak mantal yo, salè ki pèdi yo ak sipò, ansanm ak depans pou 
antèman ak fineray yo, ki pami lòt tip asistans yo. Konpansasyon an finanse atravè 
byen yo, montan frè ak kòb an plis ke agresè ki kondane an peye nan tribinal leta ak 
federal yo, se pa lajan moun ki peye enpo yo.  
 
Eta New York se sèl eta ki pa mete limit nan depans medikal oswa konsèy yo, sa ki vle 
di ke moun ki sibi blese ki grav, ki afekte lavi yo oswa ki twomatik, menm jan sa te rive 
David Snowden ak Riley Gilbert, yo kapab resevwa èd toutotan yo bezwen li.  
 
Vera House ki baze nan Syracuse ak Aksyon Kominote Cattaraugus ki nan Salamanca 
se de nan 223 pwogram yo ki finanse pa OVS epi ki bay konsèy, entèvansyon kriz, 
pledwaye ak èd legal, pami lòt sèvis yo, pou moun ki viktim krim yo nan chak konte ki 
nan eta a. Founisè sa yo ki baze sou kominote an resevwa plis pase $43.8 milyon dola 
ki soti nan ajans la, ki bay tou anviwon $20 milyon dola nan konpansasyon pou moun 

https://www.youtube.com/playlist?list=PLcfRwlrt2Ir18bGVK4ICpOn58RuigXudg
https://ovs.ny.gov/locate-program


ak fanmi yo an 2015. 
 
Nan apre eksplozyon semèn pase an nan Chelsea, Biwo Sèvis pou Viktim yo, nan 
travay ansanm ak FBI, te mete viktim yo an kontak ak founisè sèvis ke OVS finanse yo, 
sa ki pral ede moun sa yo ranpli reklamasyon pou konpansasyon pou fakti medikal ak 
lòt depans yo, epi bay sèvis dirèk, tankou entèvansyon kriz ak konsèy. 
 
Enfòmasyon sou Biwo Sèvis pou Viktim 
 
Kanpay atansyon piblik lan konwenside ak 50yèm anivèsè ajans lan. Eta New York te 
kreye ajans lan nan lane 1966 pou ede viktim krim ki inosan yo, an repons a lanmò yon 
Bon Samariten, ke yo te pwanyade jiskaske li mouri devan madanm li ak jèn pitit li an 
nan yon tren nan Vil New York. San ke li pa’t gen okenn sous revni, madanm li an te 
oblije voye pitit fi li a viv avèk fanmi yo ki nan peyi etranje.  
 
Kanpay la posib kòm yon rezilta finansman adisyonèl ki disonib pou Biwo Sèvis pou 
Viktim yo anba Lwa Viktim Krim federal la. Finansman sa tou te pèmèt ajans lan bay 
sibvansyon adisyonèl pou pwogram yo pou yo kapab sèvi plis viktim epi modènize biwo 
yo an yo ak ekipman epi teknoloji. An plis, ajans lan te elaji fòmasyon pou defansè 
viktim yo gras a finansman adisyonèl lan. 
 
Biwo Sèvis pou Viktim yo se yon remineratè dènye rekou: tout lòt sous asistans yo, 
tankou asirans medikal oswa machin ak konpansasyon pou travayè yo, dwe fin epwize 
anvan pou ajans lan kapab peye yon viktim oswa manm fanmi li yo pou nenpòt pèt 
depans ki soti nan pòch yo ki gen rapò ak krim lan. Pou ou kapab jwenn plis 
enfèmasyon sou sèvis ke OVS ofri yo, sa enkli tou manyèl elijibilite ak yon lis pwogram 
asistans pou viktim yo ki bay asistans dirèk pou moun ki viktim krim yo atravè tout 62 
konte yo ki nan New York, vizite sitwèb ajans lan oswa rele nan 1-800-247-8035. 

